ԱՄՓՈՓԱԹԵՐԹ  
«ՀՀ ԿԱՌԱՎԱՐՈՒԹՅԱՆ  ԵՎ ՌԴ ԿԱՌԱՎԱՐՈՒԹՅԱՆ ՄԻՋԵՎ «ՀԱՅՌՈՒՍԳԱԶԱՐԴ» ՓԲԸ-Ի ԲԱԺՆԵՏՈՄՍԵՐԻ ԱՌՈՒՎԱՃԱՌՔԻ ԵՎ ՀԵՏԱԳԱ ԳՈՐԾՈՒՆԵՈՒԹՅԱՆ ՊԱՅՄԱՆՆԵՐԻ ՄԱՍԻՆ 2013 ԹՎԱԿԱՆԻ ԴԵԿՏԵՄԲԵՐԻ 2-Ի ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ «ԳԱԶՊՐՈՄ» ՀՐԱՊԱՐԱԿԱՅԻՆ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՄԻՋԵՎ 2019-2022 ԹՎԱԿԱՆՆԵՐԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՄԱՐ ԲՆԱԿԱՆ ԳԱԶԻ ԳՆԻ ՁԵՎԱՎՈՐՄԱՆ ԿԱՐԳԻ ՄԱՍԻՆ»  ԱՐՁԱՆԱԳՐՈՒԹՅՈՒՆՆԵՐԻ  ՆԱԽԱԳԾԵՐԻ, ԻՆՉՊԵՍ ՆԱԵՎ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՎԵՐԱԲԵՐՅԱԼ ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ 
 
	1. ՀՀ հանրային ծառայությունները կարգավորող հանձնաժողով
	14.03.2022թ .

	
	№ԳԲ/34․3-Ղ4-1/791-2022

	«Գազպրոմ Արմենիա» ՓԲԸ-ի 01.03.2022թ. 01/23.2/556-2022 գրությամբ ներկայացված՝ «ՀՀ և ՌԴ կառավարությունների միջև «ՀայՌուսգազարդ» ՓԲԸ-ի բաժնետոմսերի առուվաճառքի և հետագա գործունեության պայմանների մասին 02.12.2013թ. համաձայնագրում փոփոխություններ կատարելու մասին»  արձանագրության նախագծի վերաբերյալ ՀՀ հանրային ծառայությունները կարգավորող հանձնաժողովն իր իրավասությունների մասով առարկություններ և առաջարկություններ չունի։
Զուգահեռ, սակայն, տեղեկացել են, որ հիշյալ արձանագրության՝ ՀՀ կառավարության 23.12.2021թ. №2140-Ա որոշմամբ հավանության արժանացած տարբերակով նախատեսված տարեկան 31.79 մլն ԱՄՆ դոլարին համարժեք դրամի ֆինանսական միջոցներն արդեն իսկ նախատեսվել են «Գազպրոմ Արմենիա» ՓԲԸ-ի «Հրազդան-5» կայանի համար սահմանված և 01.02.2022թ-ից գործող հզորության վճարում, ինչը սպառողներին վաճառվող էլեկտրական էներգիայի սակագների վրա ունեցել է բացասական ազդեցություն 2.86 դրամ/կՎտժ-ի (ներառյալ ԱԱՀ-ն) չափով։ «Գազպրոմ Արմենիա» ՓԲԸ-ի ներկայացրած արձանագրության նախագծով «Հրազդան-5» կայանի հզորության վճարում տարեկան լրացուցիչ 3 մլն ԱՄՆ դոլարի նախատեսումը համարժեք է լրացուցիչ 0.3 դրամ/կՎտժ-ի (ներառյալ ԱԱՀ-ն)։ 
	Ընդունվել է ի գիտություն։


	2․ ՀՀ հանրային ծառայությունները կարգավորող հանձնաժողով  
	16․03․2022թ․

	
	№ԳԲ/34.3-Մ2-8/828-2022

	ՀՀ հանրային ծառայությունները կարգավորող հանձնաժողովը «Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին 2013 թվականի դեկտեմբերի 2-ի համաձայնագրում փոփոխություններ կատարելու մասին» և «Հայաստանի Հանրապետության կառավարության և «Գազպրոմ» հրապարակային բաժնետիրական ընկերության միջև 2019-2022 թվականներին Հայաստանի Հանրապետության համար բնական գազի գների ձևավորման կարգի մասին» արձանագրությունների նախագծերի վերաբերյալ իր իրավասությունների մասով առաջարկություններ և առարկություններ չունի։
Տեղեկացնում են նաև, որ հիշյալ առաջին արձանագրության՝ ՀՀ կառավարության 23.12.2021թ. №2140-Ա որոշմամբ հավանության արժանացած տարբերակով նախատեսված տարեկան 31.79 մլն ԱՄՆ դոլարին համարժեք դրամի ֆինանսական միջոցներն արդեն իսկ նախատեսվել  են «Գազպրոմ Արմենիա» ՓԲԸ-ի «Հրազդան-5» կայանի համար սահմանված և 01.02.2022թ-ից գործող հզորության վճարում, ինչը սպառողներին վաճառվող էլեկտրական էներգիայի սակագների վրա ունեցել է բացասական ազդեցություն 2.86 դրամ/կՎտժ-ի (ներառյալ ԱԱՀ-ն) չափով։ Ներկայացված արձանագրության նախագծի նոր տարբերակով  «Հրազդան-5» կայանի հզորության վճարում տարեկան լրացուցիչ 3 մլն ԱՄՆ դոլարի նախատեսումը համարժեք է լրացուցիչ 0.3 դրամ/կՎտժ-ի (ներառյալ ԱԱՀ-ն)։

	Ընդունվել է ի գիտություն։


	3. Պետական գույքի կառավարման կոմիտե
	15.03.2022թ.

	
	№01/12․1/1692-2022

	Հայտնում են, որ «Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին 2013 թվականի դեկտեմբերի 2-ի համաձայնագրում փոփոխություն կատարելու մասին» և «Հայաստանի Հանրապետության կառավարության և «Գազպրոմ» հրապարակային բաժնետիրական ընկերության միջև 2019-2022 թվականներին Հայաստանի Հանրապետության համար բնական գազի գների ձևավորման կարգի վերաբերյալ» արձանագրություններով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։ 

	Ընդունվել է ի գիտություն։


	   Միաժամանակ առաջարկում են «Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին 2013 թվականի դեկտեմբերի 2-ի համաձայնագրում փոփոխություններ կատարելու մասին» արձանագրության ստորագրման առաջարկությանը հավանություն տալու մասին» և «Հայաստանի Հանրապետության կառավարության և «Գազպրոմ» հրապարակային բաժնետիրական ընկերության միջև 2019-2022 թվականներին Հայաստանի Հանրապետության համար բնական գազի գների ձևավորման կարգի վերաբերյալ» արձանագրության ստորագրման առաջարկությանը հավանություն տալու մասին» ՀՀ կառավարության որոշման նախագծերի նախաբանում՝ «միջազգային» բառից առաջ նշված «Հայաստանի Հանրապետության» բառերը հանել՝ նկատի ունենալով «Միջազգային պայմանագրերի մասին» Հայաստանի Հանրապետության օրենքի վերնագիրը, իսկ նախագծերը համապատասխանեցնել տվյալ օրենքի 7-րդ հոդվածի 1-ին մասի 1-ին կետի պահանջին։

	Ընդունվել է ի գիտություն։ Նախագծերի նախաբանում «միջազգային»  բառից առաջ նշված «Հայաստանի Հանրապետության» բառերը հանվել են: Արձանագրություն 1–ի և Արձանագրություն 2–ի տեքստերի հայերեն թարգմանությունները կցված են:

	4. ՀՀ ֆինանսների նախարարություն
	18․03.2022թ.

	
	№01/5-1/4551-2022

	«Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին 2013 թվականի դեկտեմբերի 2-ի Համաձայնագրում փոփոխություններ կատարելու մասին» արձանագրության նախագծում առկա են դրույթներ (մասնավորապես` Նախագծի 2-րդ հոդվածի «б» ենթակետով Արձանագրության 3-րդ կետում համապատասխանաբար լրացվող 9-րդ և 10-րդ ենթակետ, «г» ենթակետով լրացվող 11-րդ ենթակետ), որոնք Հայաստանի Հանրապետության համար կարող են հանգեցնել ֆինանսական պարտավորությունների առաջացման, որոնց չափը հնարավոր չէ գնահատել համապատասխան տեղեկատվության բացակայության պատճառով:
«Հայաստանի Հանրապետության կառավարության և «Գազպրոմ» հրապարակային բաժնետիրական ընկերության միջև 2019-2022 թվականներին Հայաստանի Հանրապետության համար բնական գազի գների ձևավորման» կարգի վերաբերյալ արձանագրության նախագծի վերաբերյալ հայտնում են, որ վերջինս ՀՀ պետական բյուջեի  ծախսերի վրա կունենա չեզոք ազդեցություն:
Միաժամանակ, «Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» ՓԲԸ-ի բաժնետոմսերի առուվաճառքի և հետագա գործունեության պայմանների մասին 2013 թվականի դեկտեմբերի 2-ի համաձայնագրում փոփոխություններ կատարելու մասին» և «Հայաստանի Հանրապետության կառավարության և «Գազպրոմ» հրապարակային բաժնետիրական ընկերության միջև 2019-2022 թվականներին Հայաստանի Հանրապետության համար բնական գազի գների ձևավորման կարգի վերաբերյալ» արձանագրությունների նախագծերը եկամուտների նվազեցում նախատեսող դրույթներ չեն պարունակում։

	Ընդունվել է ի գիտություն։


	5. ՀՀ արտաքին գործերի նախարարություն
	18․03.2022թ.

	
	№1111/10994-22

	«Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին» համաձայնագիրը ստորագրվել է քաղաք Երևանում 2013թ. դեկտեմբերի 2-ին: 
Համաձայնագրի նպատակն է կողմերի էներգետիկ շուկաների և գազափոխադրման ենթակառուցվածքի զարգացման ապահովումը, գազի առաքման բնագավառում երկարատև փոխշահավետ համագործակցության խթանումը, «ՀայՌուսգազարդ» ՓԲԸ հետագա գործունեության համար բարենպաստ պայմանների, ինչպես նաև գազամատակարարման անհրաժեշտ հուսալիության ապահովումը: 
«Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին 2013 թվականի դեկտեմբերի 2-ի hամաձայնագրում փոփոխություններ կատարելու մասին» արձանագրության (այսուհետ նաև՝ Արձանագրություն) ստորագրման նպատակն է պահպանել ՀՀ տնտեսության համար համակարգաստեղծ ձեռնարկության՝ «Գազպրոմ Արմենիա» ՓԲԸ–ի կայուն տնտեսական դրությունը։
Արձանագրությամբ կատարվող փոփոխությունների համաձայն` հայկական կողմից՝ համաձայնագրով ստանձնած պարտավորությունների համար իրավասու մարմին է հանդիսանալու ՀՀ տարածքային կառավարման և ենթակառուցվածքների նախարարությունը։
Արձանագրությամբ նախատեսվում է Հրազդան-5-րդ էներգաբլոկի տարեկան հզորության վճարի համար «Գազպրոմ Արմենիա» ՓԲԸ-ին տարեկան վճարվող գումարի չափը, ինչպես նաև կարգավորվում են Երևանի ՋԷԿ-ի Գազպրոմ Արմենիա ՓԲԸ-ին ունեցած ֆինանսական պարտավորությունների մարման ընթացակարգերը։
Ելնելով վերոգրյալից և ղեկավարվելով «Միջազգային պայմանագրերի մասին» ՀՀ օրենքի 5-րդ և 7-րդ հոդվածների դրույթներով՝ ՀՀ արտաքին գործերի նախարարությունը նպատակահարմար է գտնում «Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին 2013 թվականի դեկտեմբերի 2-ի համաձայնագրում փոփոխություններ կատարելու մասին» արձանագրության ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին։

	Ընդունվել է ի գիտություն։


	Հիմնվելով «Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին» 2013թ. դեկտեմբերի 2-ի համաձայնագրի դրույթների վրա՝ հայաստանյան և ռուսաստանյան կողմերը մշակել են «Հայաստանի Հանրապետության կառավարության և «Գազպրոմ» հրապարակային բաժնետիրական ընկերության միջև 2019-2022 թվականներին Հայաստանի Հանրապետության համար բնական գազի գների ձևավորման կարգի մասին» արձանագրության նախագիծը (այսուհետ համապատասխանաբար՝ Արձանագրություն, Նախագիծ): Նախագծի կարգավորման առարկան՝ ՀՀ–ի համար 2019 թվականի հունվարի 1-ից մինչև 2022 թվականի դեկտեմբերի 31-ը ներառյալ բնական գազի գնի ձևավորման իրավահարաբերություններն են (սահմանվում է 165 ԱՄՆ դոլար՝ 1 հազար խոր. մետրի համար (բազային ցածր ջերմունակության 7900 կկալ/1 խոր.մետրի համար)։ 
Արձանագրությունը նախատեսվում է ստորագրել ՀՀ կառավարության և «Գազպրոմ» ՀԲԸ–ի միջև:
Հիմք ընդունելով Նախագծով կարգավորվող իրավահարաբերությունների բնույթը (քաղաքացիաիրավական), ինչպես նաև ընդգծելով վերջինիս սուբյեկտային կազմում միջազգային իրավունքի սուբյեկտ չհանդիսացող կազմակերպության («Գազպրոմ» ՀԲԸ) ներառված լինելու հանգամանքը՝ առաջարկում են քննարկել Արձանագրությունը որպես ոչ միջազգային պայմանագիր, այլ քաղաքացիաիրավական գործարք կնքելու հնարավորությունը:


ՀՀ քաղաքացիական օրենսգրքի համալիր վերլուծությունից բխում է, որ ՀՀ–ն, ի դեմս ՀՀ կառավարության, հանդիսանում է քաղաքացիական իրավունքի սուբյեկտ, ուստի գործարքի կարգավորման առարկա հանդիսացող իրավահարաբերությունների բնույթով պայմանավորված՝ կարող է գործարք կնքել: Նման իրավահարաբերություններում ՀՀ–ի համար կկիրառվեն քաղաքացիաիրավական հարաբերություններում ՀՀ օրենսդրությամբ իրավաբանական անձանց մասնակցությունը սահմանող նորմերը:
Տվյալ դեպքում Նախագիծը սահմանում է ՀՀ համար բնական գազի գինը՝ 2019թ. հունվարի 1-ից 2022թ. դեկտեմբերի 31-ն ընկած ժամանակահատվածի համար: Միևնույն ժամանակ, Նախագծի 1-ին հոդվածի 4-րդ պարբերության համաձայն՝ նշված գինը և դրա ձևավորման կարգը սահմանվում են «Գազպրոմ Էքսպորտ» ՍՊԸ-ի և «Գազպրոմ Արմենիա» ՓԲԸ-ի միջև՝ համապատասխան գործարքով: Նշված դրույթները քաղաքացիական իրավունքով կարգավորվող և համապատասխան իրավունքներ և պարտավորություններ նախատեսող դրույթներ են՝ հաշվի առնելով այն հանգամանքը, որ գործարքի առարկան քաղաքացիական շրջանառության օբյեկտի (բնական գազը՝ որպես քաղաքացիական շրջանառության օբյեկտների ցանկին դասվող գույք) շուրջ կարգավորող իրավահարաբերություններ են:
Միևնույն ժամանակ, ընդգծելով ՀՀ–ի և ՌԴ–ի միջև էներգետիկայի բնագավառում համագործակցության խորացման, տնտեսական զարգացման համար բարենպաստ պայմանների ստեղծման, ինչպես նաև ՀՀ էներգետիկ անվտանգության մակարդակի բարձրացման կարևորությունը, ՀՀ ԱԳ նախարարությունը նպատակահարմար է գտնում «Հայաստանի Հանրապետության կառավարության և «Գազպրոմ» հրապարակային բաժնետիրական ընկերության միջև 2019-2022 թվականներին Հայաստանի Հանրապետության համար բնական գազի գների ձևավորման կարգի մասին» արձանագրության ստորագրումը:
	














Հարցը բանավոր քննարկվել է ՀՀ արդարադատության նախարարության հետ, արդյունքում նպատակահարմար է համարվել արձանագրությունը կնքել որպես միջազգային պայմանագիր։

	6. ՀՀ արդարադատության նախարարություն
	21․03.2022թ.

	
	№01/14.2/11943-2022

	Ուշադրության են հրավիրում Հայաստանի Հանրապետության կառավարության և Գազպրոմ ՀԲԸ-ի միջև 2019-2022 թվականներին Հայաստանի Հանրապետության համար բնական գազի գնի ձևավորման կարգի մասին արձանագրության նախագծի 2-րդ հոդվածին, որի համաձայն՝ Արձանագրությունը ժամանակավորապես կկիրառվի ստորագրման օրվանից: Սույն դրույթը ներկայիս խմբագրությամբ թողնելու դեպքում վերջինս կհակասի «Միջազգային պայմանագրերի մասին» օրենքի (այսուհետ՝ Օրենք) 17-րդ հոդվածին, ըստ որի՝ ՀՀ միջազգային պայմանագիրն ուժի մեջ է մտնում և կիրառվում սույն օրենքով սահմանված վավերացման կամ հաստատման ընթացակարգերի ավարտից հետո՝ այդ պայմանագրով նախատեսված կարգով և պահից։ Այսպիսով, Օրենքը չի նախատեսում միջազգային պայմանագրերի ժամանակավոր կիրառման հնարավորություն: 
	Ընդունվել է ի գիտություն։
Նշված արձանագրության 2–րդ հոդվածը խմբագրվել է։

	«Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» ՓԲԸ-ի բաժնետոմսերի առուվաճառքի և հետագա գործունեության պայմանների մասին 2013 թվականի դեկտեմբերի 2-ի համաձայնագրում փոփոխություններ կատարելու մասին» արձանագրության նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում են, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա է վավերացման:
	Ընդունվել է ի գիտություն։


	Հայաստանի Հանրապետության կառավարության և Գազպրոմ ՀԲԸ-ի միջև 2019-2022 թվականներին Հայաստանի Հանրապետության համար բնական գազի գնի ձևավորման կարգի մասին արձանագրության նախագիծը պարունակում է Հայաստանի Հանրապետության օրենքին հակասող դրույթ, սակայն դրանում առկա չեն օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում են, որ Նախագիծը ներկայիս խմբագրությամբ ենթակա է վավերացման:
	Ընդունվել է ի գիտություն։
Նշված արձանագրության 2–րդ հոդվածը խմբագրվել է։

